
						З пляцоўкі Вікікрыніцы

					

					


					
					
					Старонка праверана
Зварухнуўся Лявон,

Як вада, як агонь,

Пазнаў сілу ў сабе нябывалую;

Ўжо бяда—не бяда,

Ўжо нуда—ня нуда,

Запеў песьні свае разудалыя.


Зямля стогне, дрыжыць,

Як пяе, як крычыць,

Як прасьвету сабе дамагаецца;

Аж ад песень такіх

Страх напаў на другіх,

І вось чорная моц падымаецца.


І пайшло ўсё ўверх дном.

Сьвісты, енкі кругом,

Груганы на здабычу зьлятаюцца:

Шчасьце даць бедаку

Ня ўсім шло на руку,—

Ня ў руку, што Лявон прачыхаецца.

Дарма сілен Лявон

І адважны так ён,—

На падмогу дарма ён надзеецца:

Галаву у баю

Даў за праўду сваю,—

Толькі памятка—насып віднеецца.


Ляжыць, дрэмле Лявон,

На грудзёх вырас клён;

